
Biseach 2008 – cé bheadh ag caint  ar
bhiseach agus na ciorraithe uilig atá
geallta a deir tú?  Bhuel tá mé sásta
a rá nach bhfuil aon chiorrú déanta
ar an bhfiúntas, ar an méid ná ar
éagsúlacht  an ábhair atá i mBiseach
na bliana seo, seachas an méid atá le
rá agam féin – níl aon athrú ar mo
phort ó anuraidh: “Ta fáilte roimh
bhaill nua ar an gCumann
Forbartha/Coiste Ghlór na nGael”.

Beidh muid ag fógairt an
chruinnithe cinnbhliana go luath,
mar sin  bígí ag faire amach dó nó
téigh i teagmháil liom féin má tá
suim agat in obair an choiste.

Níl dearmad déanta ar an
gComórtas Seo Árdán Idir Bhailte ach
an oiread. Mar sin, bíodh sibh ag
cleachtadh corr-steip agus amhrán,
agus sibhse a bhfuil feith na
scríbhneoireachta ionaibh – is é
téama an tseó ná  “Cois Fharraige
2050”,  ag glacadh leis go mbeidh an
Ghaeilge fós i réim faoin am sin,
agus ní bheadh ‘fhios agat cén staid
ina mbeadh na stocmhargaí ag an
am sin ach oiread.

Tá buíochas ag dul do chuile
dhuine  a thug ábhar nó cúnamh
dúinn chun an t-eagrán seo a chur i

gcrích ach, leisce an dearmaid, níl
mé ag ainmniú aon duine ar leith,
ach míle buíochas do chuile dhuine
agaibh agus go mba fada buan sibh.

Tá súil agam go mbainfidh tú
taitneamh as an eagrán seo, agus
guím Nollaig mhór mhaith agus
bliain nua faoi mhaise ort féin agus
ar mhuintir an cheantair ar fad, sa
mbaile agus i gcéin.

Seán Ó Ráighne
(Cathaoirleach)

Focal ón gCathaoirleach

gan go leor lúthaid; daoine duairceacha crosta agus
daoine suaireacha aeracha.  Bhí filí ann agus a gcuid
gruaige go guailne leo agus an fhilíocht ar lasadh ‘na
súile – ach deir na daoine aeracha gur comhartha
eadtroimeachta é!” (37)

Cuireann sé síos ar na rásaí seo agus cuireann an
bob-sleigh an churach i gCois Fharraige i gcuimhne dó.
Tugann sé an-dearcadh dúinn ar na glaciers – “ Tá
spiacáin mhóra leice oighre, agus goib fhada ghéara ‘na
chonablach agus snáthadaí móra fiche troigh ar fad,
b’fhéidir ag sileadh as.”(38) Arís ag féachaint síos sa
ngleann dó feiceann sé “le mer de brouillard.” Tá an
gleann ag líonadh le ceo mar bheadh taoile tuile ann. 

I bpíosa a scríobh an Dr. Pádhraig Ó Finneadha(39)

faoi Mhícheál Breathnach, deir sé gur fhág uaigneas na
farraige agus na sléibhte rian ar an méid a scríobh
Mícheál  agus go bhfuil sé seo soiléir nuair a léann tú
Seilg i Measc na nAlp.”  Deir sé gur fealsamh 
Críostaí é Micheál cosúil le Francis Thompson. “Míle
altú leatsa, a Rí na Glóire, a chruthaigh an ghrian, an
ghealach agus na réalta agus a thug dúinn ailneacht
iontach an domhain agus na cruinne. Nach Tusa féin
gach Lóchrann? Nach tú a lasas soilse nach múchfaidh
gaoth dá áirde i gcroí an dea-dhuine? Nach Tú a
shoillsíos don tSaibhir agus don Daibhir ó cruthaíodh
Adhamh?”(40)

Tá an dearcadh seo le feiceáil arís nuair atá Mícheál
ag féachaint ar na hAlpa agus ar na réalta, “Nár bheag
bídeach suarach eidtreorach mise ar aghaidh na mór-
iontas úd…… Smaoiníos nach bhfuil i saol an duine ach
ceo – i gcomórtas leis an tsíorraíocht atá romhainn agus
gur beag suarach í obair an duine i gcomórtas le
oibreacha móra Dé.”(41)

Níl mórán againn i litríocht na Gaeilge ó dhaoine a
chuaigh go háit ar nós na hEilbhéise ag cuartú na sláinte
agus is mór an trua nár scríobh Mícheál níos mó faoin
áit.  Is cosúil go raibh sé ar intinn aige é sin a dhéanamh
mar san alt deireadh i Seilg i Measc na nAlp deir sé, “
B’fhéidir amach anseo, go n-éireoidh linn geábh eile a
thabhairt thríd an tír, agus go mbeadh cur síos againn
san gClaidheamh ar ghnáth saol na ndaoine agus ar go
leor nithe eile - le do cheadsa, a Eagarthóir chroí.” 

Ceapann Risteard Ó Glaisne(42) go bhfuil an iomarca
athrá ag Mícheál, locht a bhí ar an Athair Peadar freisin
dár leis. Deir Risteard go bhfuil Mícheál ag aithris ar an
Athair Peadar ina leabhar Séadna le sliochtanna cosúil
leis an bpíosa faoi na heachtrannaigh “ Bhí daoine móra
ann agus daoine beaga…….” 

An Connachtach agus Irisí Eile
Taobh amuigh den Chlaidheamh Solais, is mó a scríobh
Mícheál Breathnach ar an gConnachtach(43) ná in aon iris
eile. B’iris dátheangach í seo a bhí ag plé le hábhair mar
fhilíocht, oideachas, imirce, tionsclaíocht, litríocht,
eacnamaíocht, stair, cúrsaí reatha, srl.

Tar éis go leor  fiosraithe a dhéanamh, ní féidir
liom a rá go cinnte cé hé eagarthóir  na hirise seo ach
tá an-chosúlacht ar an scéal go raibh Mícheál
Breathnach ag gníomhú mar eagarthóir nó ar bhord
eagarthóireachta.

Tá alt leis an teideal  Lean Lorg na Laochra ag tús gach
eagráin agus sé Mícheál  a scríobh  iad seo. Tá a ainm

sínithe sa gcéad eagrán faoin alt seo i gcóip a chonaic mé.
Ins an gcéad eagrán leagann  sé síos an polasaí a bheidh
ag an iris, “Seasfaidh sé le teanga na nGael agus le fíor-
náisiúntacht”. (44) Déanfaidh mé iarracht deireadh a chur le
“scamaill dhubha ghránna” an Ghalldachais agus an
tseoiníneachais. Deir sé freisin “Gabhaimid ár mór-
bhuíochas le gach scríbhneoir dar chuidigh linn san
iarracht.” (45)

Deir sé freisin gur chuir roinnt acu suim airgead le
chéile leis an iris a chur le chéile. I mí Lúnasa freisin deir
sé - “Táimid féin lán-tsásta le mar d’eirigh le nár gcéad
uimhir.” Rud eile is cosúil go raibh an-ghráin ag
Mícheál ar an ólachán . Chuir sé píosa filíochta faoin ól,
a chum  Mícheál Mac Suibhne, isteach ag an
gClaidheamh Solais(46)–“Is ait é an t-ól ar amannaibh”.
Scríobh Míchéal féin dán ag cáineadh an óil, Cumann
Cosgtha an Óil.(47)

An chéad alt i mBéarla i ngach eagrán den
Chonnachtach tosaíonn sé leis an dá líne seo: “On Reason
build resolve, That column of true majesty in Man.” Níl aon
ainm faoi na haltanna seo.  Tá tagairt déanta i gceithre
cinn de na haltanna seo don ól.  Chomh maith leis sin tá
go leor den ábhar céanna iontu agus atá ag Mícheál in
áiteacha eile i nGaeilge ar an gConnachtach múinteoirí
taistil, tábhacht na Gaeilge, srl.

Ach le dhul siar go dtí Lean Lorg na Laochra, tá cuid
den scríbhneoireacht is fearr a rinne Míchéal le fáil anseo.
Tugann sé comhairle do mhúinteoirí..(48) Tá an-chur síos
aige ar phrionsabail na múinteoireachta – a bheith
muiníneach, misniúil, croíúil.  Do chuid oibre a bheith
réitithe go maith, gan a bheith feargach, meas a bheith
agat ar na scoláirí, suim a chur ina gcuid oibre, misneach
a thabhairt dóibh. “Bí chomh socair sásta le uan-chaorach
ach chomh haireach airdeallach le seabhac ar bharr
aille.”(49) Arís deir sé le múinteoirí suim a chur sa nádúr
agus sa stair. (50)

Ní féidir Gaeilge mhaith a mhúineadh mura bhfuil sí
go maith ag an múinteoir. Labhraíonn sé le scríbhneoirí.(51)

Tugann sé  an  moladh céanna dóibh agus a thug an
Piarsach(52) agus Pádhraig Ó Conaire.(53) Deir Mícheál go
gceapann cuid de na scríbhneoirí mura bhfuil siad ach ag
rá “go rabhadar ag tiomáint an asail” nó “ag beathú na
muc” gur litríocht í. Ní ionann caint agus scéalta agus
litríocht i gcónaí.

Caithfidh an scríbhneoir a bheith éirimiúil
meabhrach, tuisceanach, eolasach, grinn, cruinn-
aigneach.  Caithfidh bua na filíochta a bheith in áit eicínt
ann.  Seo é dearcadh Sheosaimh Mhic Grianna níos
deireannaí. Caithfidh fuinneamh, spreacadh, gearradh,
neart, spiorad, agus cumhacht a bheith sa gcaint.  Bhíodh
grá agus gráin, searc agus fuath le feiceáil más gá.  Is cóir
a bheith simplí. Ní ar na mic léinn is cóir don scríbhneoir
díriú ach ar na Gaeilgeoirí.  Is dóigh liom go bhfuil
Máirtín Ó Cadhain ag rá an rud céanna in Páipéir Bhána
agus Páipéir Bhreaca.

Deir Mícheál leis na scríbhneoirí (54) gur chóir dóibh
bheith i gcónaí ag foghlaim agus ag léamh.  Ba chóir
staidéar a dhéanamh ar na scríbhneoirí is fearr ó thíortha
eile.  Ba cheart eolas a chur ar shean-litríocht na Gaeilge
mar fhoinse tábhachtach.  Scríobhadh é, mar a deir
Seosamh Mac Grianna “nuair a bhfhiú Éire a thabhairt ar
Éirinn”.

I mí Deireadh Fómhair 1908, d’fhág sé slán ag a
mhuintir agus chuaigh sé go ospidéal i gCros an
Araldaigh i mBaile Átha Cliath agus ar an 28ú lá den
mhí sin, fuair an eitinn an ceann is fearr air.

Ina uacht ag Seán Mac Einrí 
(8)

dúirt Mícheál, “Táim
lán tsásta le toil Dé ag imeacht as an saol seo dom,
agus mo sheirbhís a bheith tugtha ar son na nithe a
ghrádhaigh mo chroí.  Fágaim mo bheannacht ag
Conradh na Gaeilge agus ag Coláiste Chonnacht, agus
guím gach séan agus gach sonas orthu.  Sí mo ghuí
dheireanach Dia ag cur sean-Éireann ar bhealach a
leasa agus a saoirse”.

Ba é Mícheál Breathnach an chéad duine a cuireadh
i Reilig an Chnoic, “san gcoirnéal thoir-theas de,” mar
a deir an file áitiúil Joe Shéamais Sheáin

.(9)  
Ba é Mícheál

Soirtéal a rinne an chrois atá ar a uaigh.

Mar Dhuine
In alt ar The Irish Peasant

(10)
tá an méid seo ráite:“……

Passing through Lochán Beag, near Spiddal, he (Tomás Ó
Coinceanainn) met a genial, bright-faced boy, Whom he
saluted of course in Irish.  The boy answered in a trill of
Irish that charmed the heart of Tomás. There was a rare
seanchus between the twain on the old roadside.  No, the boy
had not heard of the Gaelic League and it struck him as
curious that there was any need for a society to preserve
Irish…..”.

Is dóigh gurbh é seo an chéad uair a casadh aon
duine de lucht na hathbheochana ar Mhícheál
Breathnach.  Chuile áit a bhfuil cur síos ar a
phearsantacht baintear úsáid as focla mar“genial”,
“croíúil”,  “gealgháireach”.DeirTomás Mac Domhnaill
faoi 

(11)
: “Ba léir dom a éadan uasal, éirimeach agus a

shúile donna, gradhmhara faoi mheangadh gáire an
bhun-charthannais……”. Deir Tomás freisin go raibh
“tréithe míne uaisle ag baint leis i gcónaí thar
bhuachaillí óga eile dhá leithéid”.

Bhí tóir aige i gcónaí ar an léann.  Dúirt seanbhean
liom atá básaithe anois, Bid Bheartla Uí Chualáin, go
bhfaca sí é ag léamh an pháipéir go minic do sheanóirí
na háite.  Is cosúil go mbíodh sé ag siúl cois na farraige
go minic ag léamh.  Molann sé an léitheoireacht go
minic agus in áit eile – An Connachtach

(12)
– deir sé linn

muid féin a chosaint leis an gClaidheamh(An
Claidheamh Solais).

Bhí an-tóir aige ar an seanchas agus ar an
bhFiannaíocht. Tá go leor tagairtí dóibh seo ina chuid
scríbhinní. San alt a lua mé cheana ar The Irish Peasant,
tá an méid seo:  “He described the nights and the gala
gatherings with such glow and raciness that Tomas began to
think that Fionn and Oisín and all the Fianna were still
living in Cois Fharraige”.

Níl mórán ar eolas againn anois faoi óige Mhíchíl
Bhreathnaigh mura ndéarfaidh tú liom gur óige ar fad a
bhí aige. Insíonn Mícheál dúinn in alt in Irisleabhar na
Gaeilge

(13) 
faoin gcéad lá ar mealladh é ón scoil. Fiú

amháin an uair sin, shílfeá nach mórán fonn a bhí air
fanacht ón scoil cé nach raibh sé ach seacht nó ocht de
bhlianta ach chuir na buachaillí eile faoi ndeara dó
imeacht leo.

I litir a scríobh sé chuig an gClaidheamh Solaisar an
21úMeán Fómhair, 1901, deir sé go bhfuil sé ag léamh

Gaeilge anois le trí mhí agus go bhfuil beirt eile as an
mbaile a léann AnClaidheamhin éineacht leis chuile
Shatharn. Bhain sé duais amach in Oireachtas na bliana
1903 le píosa Cuan na Mara agus a Mhuintir

(14)
.

Labhraíonn sé anseo arís ar na hoícheanta
taithneamhacha áirneáin a bhíodh acu i gCois
Fharraige.

Bhí  grá an-mhór aige d’Éirinn agus don Ghaeilge.
Tá sé seo le feiceáil i chuile rud a dúirt sé agus a scríobh
sé, fiú amháin ina uacht atá luaite cheana agam. Anois i
laethanta na ciniciúlachta  seo atá againn déarfaidh tú
go ndeachaigh sé rófhada ag caint ar Oilean na Naomh
agus na nOllamh, “talamh ghlas ársa na hÉireann”,
“teanga Bhríde agus Naomh Pádraig”, “an teanga bhinn
mhilis” agus go leor rudaí eile mar seo. Ach i dtús an
chéid seo, nuair a bhí Conradh na Gaeilge sa gcliabhán
fós ní dóigh liom go raibh an blas céanna ar na
leaganacha cainte sin.

Agus é ag tabhairt óráide uaidh 
(15)

i dTuar Mhic
Éadaigh sa mbliain 1905, dúirt Mícheál “.....Deirimise
gurbh í teanga tíre an cosantóir is láidre, is éifeachtaigh
agus is treise in aghaidh an námhad.  Gan a teanga féin
ní féidir le tír croí slán folláin a bheith aici, ná croí glan
gléigeal ach an oiread. Agus an tír a bhfuil a croí
fabhtach, tá an bás i ndán di de bhuíochas den tsaol agus
tá  sí i ngar d’á bheith i ndeireadh na déithe. An tír atá
gan a teanga ar leith féin - an tír ‘na bhfuil teanga an
chreachadóra agus an scriosadóra fá mheas agus a
seanteanga féin fá dí-mheas agus fá chois - Dia go
bhfóire Sé uirthi.....”

(16)

I litreacha a scríobh sé as Londain cosúil le ceann
chuig an  gClaidheamh Solais, tá a chroí ag pléascadh le
ríméad faoin méid daoine atá ag foghlaim na Gaeilge. In
altanna a scríobh sé ar An Connachtach, tá a ghrá tíre le
feiceáil go soiléir. Tá sé le feiceáil sna haltanna a scríobh
sé ag an gClaidheamh Solaisas Londain, ag cur síos ar
rudaí mar cheist na Talún.

(17)
. Tá sé le feiceáil i bpíosaí

filíochta a scríobh sé, cosúil le: 
Éire agus a Cuid Deoraithe

(18)
agus Dá mbeinn im’Fhile

(19)
.

Ina chuid scríbhinní tá tagairt déanta do rudaí eile
seachas tír agus teanga. Labhraíonn sé ar thionsclaíocht,
ar fheilméireacht, ar oideachas, ar imirce, ar an óige, ar
Chreideamh, ar mhúinteoireacht, ar pholaitíocht, ar
litríocht, ar an ól agus ar ábhair eile.

Bhí an-mheas air mar mhúinteoir agus mar Ard-
ollamh nuair a bhí sé i dTuar Mhic Éadaigh. Bhronn a
chuid scoláirí uaireadóir óir mar bhronntanas air. Ba é
an chéad mhúinteoir é in Éirinn a bhain úsáid as modh
múinteoireachta “Les formes Articules” as an mBeilg.
Sraith pictiúir a bhí anseo.

Ag scríobh faoi Mhíchéal, dúirt Elizabeth Devine
(20)

in alt, The Connacht Irish College: “Their leader is a second
Emmett with Emmett’s fiery zeal and none of Emmett’s
rashness  … Mícheál with his old boyish enthusiasm and
bright personality but with a strangely attenuated frame,
hollow cheeks, and eyes unnaturally brilliant.” 

Bhí Tuar Mhic Éadaigh cosúil le “residential
university”: “Here we have Newman’s idea of a University
carried out on a broader and more natural basis than he ever
dreamed of. Here we realise that books are merely an artificial
and second hand object of study and that the proper study of
mankind is man”. 

In alt ar The Irish Peasant
(21)

deirtear, “Mícheál is full of the
freshness, the romance, the dreams, and the blitheness of the
Gael. He makes Irish teaching almost as interesting 8S poetry.
He is master of as many tales and poems as an ancient
seanchaidhe. He writes as easily as a river runs to the sea. And
he has all the charm of the unspoiled Gael”.    

Timpeall an ama seo (1905), scríobhadh altanna faoi
Mhíchéal sna páipéir nuachta mar an Western People, “Ní
fhéadfaí a shárú de ollamh a fháil ... Sé Goldsmith na
Gaeilge é.” Dúirt an Sligo Championnach é amháin go
raibh a chuid múinteoireacht go hálainn, ach go raibh a
bhéasa agus a phearsantacht thar aon áireamh agus go
raibh draíocht faoi leith ann”.

Dúirt Liam Gaelach Ó Domhnaill sa gClaidheamh
Solaisgur dhúirt scoláire de chuid Mhíchil go raibh grá
acu go léir dó, go raibh bealach dá chuid féin aige agus
go raibh draíocht ins an gcaoi a múineann sé Gaeilge.

Agus dúirt scoláire eile leis san Western People: “Tá
Mícheál Breathnach dár dteagasc, agus mo chreach, sé
an múinteoir é.  Tá sé lách geanúil agus é lán toiltineach
ar a dhícheall a dhéanamh sa gcúis.  Deirim nach féidir
múinteoir níos deise ná é d’fháil, agus is ábhar só agus
misní do fhear ar bith atá ag foghlaim na Gaeilge a
bheith faoi na stiúradh”.

Nuair a thagadh sé abhaile ar saoire bhíodh Mícheál
ag caint leis na páistí ag geata na scoile.  Bhíodh a shúil
dírithe ar rudaí a bhíodh ag tarlú sa mbaile (nó nach
raibh ag tarlú) mar atá léirithe sna línte seo faoi
chomharsa béal dorais leis nach raibh aon mhuirín air:

“Mac an Rí, a chlis san oíche
‘S an Caolach, fear na paighe”

agus arís ag scríobh píosa faoi chnap mór feamainne 
“An Buimbiléad” a bhí ag imeacht ar bharr na farraige

“Sé Séamus Beag, an fireannach is fearr atá san
áit seo,

Chaith sé Ard na Fearsaide mar chaithfeadh
capall rása”

Bhí Mícheál an-nádúrtha í gcónaí agus bhí an-ghean ag
muintir na háite air cé nach mba “gnáthdhuine” anois é
cosúil leo féin. Dúirt an scoláire cáiliúil Julius Pokerny

(22)

i litir chuig an Dr. Mac Einrí tamall gearr tar éis bháis
Mhíchil: “He was the true prototype of an Irish Gael, with his
winning personality, his great hospitable mind, and his ardent
most unselfish love for his native land and native tongue.”

Agus níos faide síos “... because it was his lips that
taught me the first words of the modern language, because to
him I owe what I know of Irish sounds and idioms and as I
have made the study of Celtic the aim of my life, I can never
forget him.”

Cuireadh ocht gcaoineadh ar a laghad i gcló tar éis a
bháis.  Tá cuid acu le fáil sa gClaidheamh Solais– ARí na
nGrásta nach cráite an scéal dúinn,

(23)
le Pilib Ua Ualdrain.

Is dubhach an saoghal ‘gainn
(24) 

le Brian na Banban. Scríobh
Joe Shéamais Sheáin Mac Donnchadha as Cois
Fharraige, Nuair a shiúilimse isteach i reilig Chois
Fharraige.

(25)

Scríobh an tAth. Padhraig Ó Duinnín dán Caoineadh
do Mhícheál Breathnach

(26) 
agus is é seo an dán is suimiúla

mar tá foirm Chaoineadh Airt Uí Laoghaireair.

“Mo ghrá is mo chara thú,
Is ba mór an mhaise thú
Ag teacht abhaile chugainn,
Anall thar farraige.
Is do Ghaeilge bhlasta agat,
Gan cáim gan camachlis,
Ar bharr do theangan tiugh,
Cé gur luaith do leagadh thú,
Is do buaineadh tathac neirt
Is siúl is seasamh díot
Amhuirnín m’anma……..”

Tá céad dó dhéag líne sa bpíosa.

Ag tús an chéid seo bhí tuairim fiche cúig teach idir
Bóithrín Bharr an Chlaí agus Bóithrín na mBeairics.  Níl
aon duine ina chónaí i dteach ansin inniu.  Tá leacht
tógtha ar láthair an tí anois. (Féach léaráid ag deireadh an
tráchtais, lch. 12.)

AShaothar
Bhí galar uafásach ar Ghaeil ag tús an chéid seo, a bheith
ag scríobh faoi ainmneacha cleite agus faraor géar bhí an
galar seo ag baint le Mícheál freisin.  Tá sé an-deacair a
dhéanamh amach céard a scríobh daoine áirithe go
háithrid nuair a bhí cúpla ainm cleite acu mar a bhí ag
Mícheál.  Is é “Cois Fharraige” an ceann is coitianta a
d’úsáid sé ach bhain sé úsáid as ainmneacha cosúil le
“An Matal”, “An Sruthán Buí”, “Tulach a’ Leathair”,
“Bun an tSrutha”, “Inistíomáineach”, agus b’fhéidir níos
mó.  Cuid acu seo cosúil le “Tulach a’ Leathair”, “An
Sruthán Buí”, “Bun an tSrutha” ní dóigh go mbeadh

